
fractum ſtudium
ſcribendi quid dignum (ãuribus aut probabile

poteſt afferre?

Cæc. ad Cie,

Tot malis cum vinctum t



x

am ſatis terris patriis minarum

Et metus miſit genitor Quirini,
Sæviens invictus in orbe dudum

Impius ultor.

Qui feram compeſcere nefcit iram,
Enſe cinctus bella ciet nefanda,
Conſtruens aræ inſidias haræque

Quam violentas.

Sederat nunc auſpice patre Divum
Perfruens Germania pace certa.
Clauſa Jani ædes. Populantis hoſtis

Fulmina nulla.

Mox ſtrepunt campi trepidantque cuncti,
Enſibus concurritur undiquaque;
Stridet aura haſtilibus, immadetque

Sanguine terra.

Litium Mars ſemine diſſipato
Regna vaſtat Teutoniæ beata;
Nec modus cædis; ſitibunda rixæ

Sævit Erinnys.

Optimorum præſidio Deorum
Saxonum oræ pace ſuperbiebãnt.
Dic, agrum quem Phœbe beatiorem

Viſere poſſes?

Cœlitum gens o utinam dediſſet
Quod bonus quicunque fuit precatus,
Sedibus ſemper placidis quiete

Vt frueremur;
Atque qui dando faciles fuerunt,
Non ſuiſfent difficiles tuendo,
Supplicumque ad jugia vota verſi

Bella fugaſſent.

Quantus at nobis labor imminebat,.:. ſ
Luridus pallor ſociusque fudor?
Ad Jovem averſum lacrymæ irritæa omnes

Zollere fata.
Quale

Quale nimirum radiantis ardens
Fulguris cœlo tonitru patente
Deſuper quaſſante ſolum fragore

Præcipitatur,

Horrido miſcet ſtrepitu nigrantes
Nubium montes; Ruit imber ingens;
Spumat æquor; Terra tremit caditque

Arbore vertex;
Impetu non diſſimili tumultus
Bellici noſtras petiere terras,
Exuitque arma ad placidas choreas

Hoſtica turba.

Saxonum Væl limitibus facratis,
Qui ſuperbas diripiuntur urbes.
Sanguini effuſo patria ingemiſcit;

Incola ſqualet.

Tuque Achivis jam memorata Torga!
Qui Tibi ſuavæe Argeliæ indiderunt
Xomen, arvis nemorum quæ ubique

Cingeris umbris,

Cujus inſtructam regio apparatu
Arcem ut ſeptum aggere atroce caſtrum
Tortuoſo interfluit amne onuſtus

Navibus albis.

De tuis quid commemorare fatis
Nunc juvat? Pullus mihi viſus omnis
Incola ſqualens, fera turma poſtquam

Imprimeretur.

Tanta num quæſo eſt animis Deorum
Ira, qui mortalium amore ſlecti
Poſſe dicuntur? Miſeros precantes

Spernere vultis?

Aſt adhuc ſi Te coquit ulla cura,
Verſat aut ſub pectore fixa mæſto
Torga Lethæis bonal eam modo undis

Tradere poſſes.

Nam Dii accenſam cohibent ſuam iram,
Et tuo conceſſa quies dolori,
Dulcia alcedonia fædere icto

Reddita nòbis.

Nunc locusque occaſio ſciſcitandi
Contigit demum Tibi, criminis quid
Tam ſeveram illexerit ultionem

Sumere Divos.

At quidem, ſi dicere fas habetur:
Forte, quod veſtigia ſanctiorum
Acrius non preſſerimus ſtatorum

Relligionis.

Et



Et Virorum exempla imitatione
Digna, doctrinæ pariterque morum
Regulas neglexerimus, ſaluti

Nempe caventes.

Si meum quid conſilium valeret,
Civibus ſuaſor popularis eſſem,
Veritatum ut dogma tenaciores

Perſequerentur.

Quod ſciunt divinitus adprobatum,
Et fidem ſancire cruore cujus
Tot Patres noſtri ſibi temperare

Non potuerunt.

Sic fore haud ullus dubito, ut benignus
Omnium rerum moderator orbi

Conferat pacem ſtabilemque firmam
Saxonicorum.

Te, meafo Torgam, veluti erigendi
Commodum campum videor jam adeptus.

Nam Lutheri lux ſacra ſæcularis
Protinus inſtat.

Quam pie Panegyrico colendam
Indico; fautore Deo: LVTHERVM
DIGNIOREM HEROICITATE MVLTIS

Expoſiturus,

Nemo



mn

Nemo erit noſtrum fidei ſodalis,
Qui ſeverus deneget hoc honoris,
Aut Viri tantum meriti juvetur

i

Non meminiſſe.

Ergo, quot Veſtrum bene vultis illi
Aut Scholæ noſtræ, aut mihi denique ipſi,
Ut frequentes Vos rogo, honore dicto,

Convolitetis.

Sic putabo me benefacto adauctum,
Quo faventes me bene demeretis,
Et Deum ſupplex rogo, ut univerſam

Soſpitet urbem.

